
   «Килтĕрин. Пăхтăрин...»

   Марина Карягина | Сăвă

   Килтĕрин. Пăхтăрин. Култăрин.

Маншăн пурте — никам та, нихçан та...

Йывăçсен тĕттĕм симĕс сăрри.

Çумăрпа исленес пек пăлхантăм.



Мĕн çинчен калаçас ман санпа?

Туйăма урăх канлĕх вăрланă.

Кĕркунне иртсе кайнăранпа

Улшăнман-тăр эп шăп та çулталăк.



Çумăр çеç сас тăвать пĕр кана...

Пурнăç хăй çывăх тантăш пуласшăн

Килĕшме тăрăшать пек мана —

Эп хавас паянхи кашни сасшăн.



Ĕнтĕ çу, симĕс çумăр, çăвах,

Çывхартса сар йĕпхӳ пĕлĕтне,

Ырнă-йăлăхнă симĕс хăва

Ман пекех, тен, кĕтет кĕр тертне.

  